
MATLHOTLHAPELO A MOLETENG WA MOLELO

(89)

Ke tlhaloganya gore ke eng batho ba ba neng ba le mo diphaposi tshwarelong tse di mo mpeng ya molete wa molelo ba ne ba farologanye go ba ba pogisegong dikarolong tse dingwe tsa molete. Go ne go le gontsi go ke neng ke sa go tlhaloganye. Saaka e ne ele go reetsa fa Morena Jesu a bua le go tshwarelela ka tlhomagono tsotlhe tse ke di utlwang le tse ke di bonang, go tlotlomatsa le go rorisa Modimo.

Gotlhe ko ke neng ke latlhela bofofu teng go ne go le diphaposi tshwarelo di agilwe go potokologa, di dira kgolokwe e e sa feleng. Go ne go nale mowa o le mongwe ka phaposi. Go kurutla, dilelo tsa mmawee, go kgwa mowa, le go ngunanguna ganong go ne go utlwala go tswa diphaposing fa re feta. 

Re ne re sa tsamaela kgakala fa Morena Jesu a ema fa pele ga phaposi e ngwe. Fa re lebeletse, ga nna lesedi moo. (Morena Jesu ke ene a dirileng lesedi.) Ke ne ka ema ka lebelela mowa wa motho yo ke neng ke kgona go bona gore o mo pogisegong e e maatla! Ene e le mosadi yo mongwe gape, a le mmala wa bosetlha le botala jwa legodimo. Nama ya gaagwe e ne e sule, mme dikarolo tse di neng di bodile di ne di wa masapong. Masapo a gaagwe o tlhe a ne a shele go nna bontsho jo bo tseneletseng, a apere maratha a diaparo tse di makgasa. 

(90)

Diboko di ne di nyeuma go tswa mo nameng le masapong a gaagwe. Monkgo wa leswe o ne o tletse mo phaposi tshwarelong. 

Go tshwana le mosadi yo re neng re fetsa go mmona, le ene o ne a ntse mo setulong sa go ikuruetsa. O ne a tshwere mpopo wa matsela. Ga a ntse a ikuruetsa ka setulo sa gaagwe, o ne a lela a tshwere mpopo a o beile mo sefubeng. Dilelo tse di maatla di ne di tsikinya mmele wa gaagwe, le selelo sa mmawee se utlwala go tswa phaposing ya gaagwe. 

Morena Jesu a nthaya a re, ‘‘Le ene e ne e le motlhanka wa ga satane. O ne a ithekisa go satane, a mo neela mowa wa gaagwe, erile a santse a phela, go ne go sena bosula jo a neng a sa bo dire. Boloi bo teng.’’Morena Jesu a bua. ‘‘Mosadi yo o ne a ruta a bo a dirisa boloi a latlhisa ba le bantsi Modimo go ba tsenya ka tsela e e isang sebeng. Batho ba ba neng ruta ba bangwe boloi ba ne ba bona maemo a a kgethegileng le maatla a a fetang a ba bangwe go tswa go satane, go feta ba ba neng ba bo dira fela. E ne e le motho yo o bonelang pele, a kgona go tlhatlhoba le go bitsa kgotsa go buisana le baswi, tsotlhe tse a di direla mong wa gaagwe.

‘‘O ne a kgatlha le go ratwa ke satane thata ka ntlha ya bosula jo a neng a bo dira. O ne a itse go dirisa maatla a lefifi go tswela ene le satane molemo. O ne a ya ditshebeletsong tsa go rapela satane a mo rorisa. Ene e le mosadi yo o maatla wa ga satane.’’ 
(91)

Ke ne ka ipotsa gore o tsieditse mewa e le mekae go sala satane morago. Ka leba masaledi a mowa o wa mmele wa masapo, o lelela mpopo wa matsela- lengathwana la letsela le le leswe fela. Kutlobotlhoko e ne ya tlala pelong ya me, mme ka gelela dikeledi. 

O ne a tlamparetse mpopo wa matsela e kete o tla mo thusa, kgotsa ene o tla o thusa. Monkgo wa loso o ne o tletse lefelo leo. 

Ka mmona a simolola go fetoga go tshwana le mosadi wa pele. O ne a fetoga la ntlha go nna mosadimogolo wa nako ya 1930, ga latela phetogo go nna mosadi wa matsatsi jaanong. Makgetlhokgetlho pele ga matlho a rona o ne a dira diphetogo tse di makatsang tse. 

‘‘Mosadi yo,’’ ga bua Morena Jesu, ‘se a neng a se direla satane se ne se tshwana le se moruti a se direlang Modimo. Fela jaaka Efangedi ya nnete e rerwa ke moruti wa nnete, le satane o nale baruti ba baagwe ba maipateletso le mokokotelo. O ne a bone maatla a a magolo go feta otlhe a motho o ka a fitlhelang go tswa go satane, maatla a a tlhokang gore motho a rekise le go neela ka mowa wa gaagwe go satane go a bona. Dimpho tsa ga satane tsa bosula e kete go tsaa sefatlhego se se ntlheng e nngwe ya tshelete ya tshipi, di fapaana le dimpho tsa semowa tse Morena Jesu a di neelang badumedi ba gaagwe. Se ke one maatla a lefifi.

‘‘Badiredi ba ba ga satane ba dira ka dilo tsa mafifi, mabentlele a boloi, go bala diatla, le ka mekgwa e mengwe e mentsi. Motho yo o dirang ka go bua le baswi tirelong ya ga satane ke motlhanka yo o maatla tota wa ga satane.

(92)

Batlhanka ba ke ba ba tsietsegileng ka botlalo ba direla satane ka tsotlhe. Batlhanka ba ba ngwe ba lefifi ga ba kgone le go bua le satane ka namana, kwa ntle ga gore mewa ya bone ya moswi e ba buelele. Ba direla diabolo ditllhabelo tsa batho le tsa diphologolo. 

‘‘Batho ba le bantsi ba neela mewa ya bone diatleng tsa ga satane. Ba tlhopha go direla ene go nale go direla nna. Tlhopho ya bone ke loso kwa ntle ga gore ba sokologe go tswa dibeng tsa bone le go mpitsa. Ke botshepegi, mme ke tla ba pholosa go tswa dibeng tsa bone. Ba ba ntsi le bone ba ithekisa ba neela mewa ya bone go satane ba nagana gore o tla ba kgontsha go phela ka bosakhutling. Fela ba emetswe ke loso lo lo setlhogo. 

‘‘Satane o sa ntse a nagana gore o tlile go kgona go menola puso ya Modimo le go fetola lenaneo la Modimo, fela o fentswe ko sefapanong. Ke tshotle dinotlolo ka nako ya phenyo go tswa go satane, mme ke nale maatla otlhe mo legodimong le mo lefatsheng. 

‘‘Morago ga loso lwa gaagwe, mosadi yo o ne a ya moleteng wa molelo ka tlhamalalo! Madimone a ne a mo tlisa go tlhagelela pele ga satane, mme fa a fitlha moo a botsa a bifile gore ke eng madimone a nale maatla godimo ga gaagwe. Kana lefatsheng o ne a nagana gore ke ene a a laolang. Lefatsheng  madimone a ne a dira jaaka a ne a laela. A bo a botsa satane gore bogosi jo a neng a mo tshepisitse jone bo kae. 

‘‘Satane o ne a tswelela ka go mo aketsa le morago ga loso lwa gaagwe la kwa lefatsheng. A mo solofetsa gore o tlile go mo tsosa baswing gore a mo dirisetse mabaka a gaagwe gape go tshwana le pele.

(93)

Ka gonne mosadi yo o ne a tlwaetse go mo tlisetsa mewa ya batho ka go ba tsietsa, ga satane a mo aketsa jaanong maaka ao a ne a utlwala a nale tlhaloganyo go ene. A a dumela.

‘‘Bofelong satane o ne a mo tshega a mo kgala ka mafoko. A mo raya a re, ‘ke go akeditse ka bo ka go dirisa dingwaga tsotlhe tse o neng ontirela ka tsone. Ga ke kitla ke tsamaya ke go naya bogosi jwa me.’’’

Diabolo a bo a tsamaisa matsogo a gaagwe moyeng, ga a dira jalo ya nna e kete nama ya mosadi yo e gagolwaka go tswa masapong a gaagwe. A kua ka matlhabi, ke fa buka e ntsho e kgolo e tlisediwa satane. A tsamaisa monwana wa gaagwe mo matlhareng a yona go fitlha a bona leina la mosadi yo. 

‘‘E re ke lebe,’’ ga bua satane, ‘‘tota o ntiretse ka maatlametlo lefatsheng. O ne wa ntlisetsa mewa ya batho ya go feta makgolo a matlhano, (500).’’ A bo a mo aketsa a re, ‘‘kwatlhayo ya gago ga e kitla e nna makete go tshwana le ya ba bangwe.’’

Setshego sa makgakga sa bosula sa utlwala. Satane a ema a supa mosadi yo ka monwana, ga bo go latela phefo  e e matla e tlatsa felo fao. Modumo wa go tshwana le wa maru a kueletsa go tswa go ene. 

‘‘Ha-ha,’’ ga bua diabolo, ‘‘tla o tsee bogosi jwa gago ga o kgona.’’ Ga bo go tla maatla a a sa bonaleng a mo latlhela fa fatshe.

(94)

‘‘O tlile go tswelela o ntirela le fa,’’ satane a bua a tshega ga mosadi yo a leka go ema. Mosadi yo a kua ga botlhoko fa nama ya gaagwe e gagolakwa ke madimone go tswa masapong a gaagwe.

A gogelwa morago go tla phaposi tshwarelong eno. O ne a gopola ditshepiso tsa ga satane. O ne a mo reetse a re o tla nna le maatla otlhe. A mo raya a re ga a kitla a tsamaya a swa. A bo a mo raya a re ene satane o nale maatla a bophelo le loso, mme ene a mo dumela. O ne a boleletswe fa satane a kgona go mo sireletsa go tsotlhe gore sepe se sa mmolaya, gore satane o tla thibela eng kapa eng go mo bolaya. Satane o ne a mo tshwere ka loleme ka dilo tse di ntsi fela, e bile a mo solofeditse go le gontsi.

Morena Jesu a re, ‘‘ke ne ke tlile go pholosa batho botlhe. Ke keletso ya me gore botlhe ba ba latlhegileng ba sokologe ba mpatle maphelong a bone, ba mpitse ka leina. Ga se keletso ya me gore go nne le yoo swang, ke batla botlhe ba phele ka bosakhutling. Go utlwisa botlhoko gore ba le bantsi ga ba kitla ba sokologa pele ga loso lwa bone, mme ba tlile go ya moleteng wa molelo. Fela batho botlhe ba tsaya tsela e le nngwe ya go ya legodimong. O tshwanetse go tsalwa sesha pele o ka tsena bogosing jwa Modimo. O tshwanelwa ke go atamela Modimo ka leina la me le go ipobola dibe tsa gago. O tshwanetse go neela pelo ya gago Modimong kwa ntle ga pelaelo, le go mo direla.’’ 

‘‘Ngwanaaka,’’ Morena Jesu a tswelela ka go bua, ‘‘se ke tlileng go go bontsha sone se se latelang se tshosa le go feta. Ke a itse gore o tlile go tsena botlhokong ka ntlha ya sone. Le gone, ke batla gore lefatshe le utlwe le go itse se Mowa o o boitshepo o se rayang dikereke. 

(95)

‘‘Mo diphaposi tshwarelong tse, gotlhe ko o latlhelang bofofu teng, ke mewa pogisegong. Nako le nako fa diphaposi di tlala, molete wa molelo o a gola go ikoketsa go direla mewa e mengwe phatla ya go nna. Ditokololo tsotlhe tsa gago di a utlwa le go dira jaaka tlwaelo mo moleteng wa molelo. Ga o ne o le sefofu lefatsheng, o tswelela ka bofofu joo moleteng wa molelo. Ga o ne o nale letsogo le le lengwe kwa lefatsheng, o tla nna le letsogo le le lengwe moleteng wa molelo.’’ 

Ke tshwanetse go lo bolelela gore lo sokologe, ka gonne molete wa molelo ke lefelo la setlhogo, felo le le tshosang, felo la kutlobotlhoko e e seng kana ka sepe le dilelo tse di sa feleng tsa maikwatlhao. Tsweetswee, ke lo rapela gore lo ntumeleng ka se ke se buang, ka se ke nnete. Ditiragalo tse di ne di le thata go amana le tsone moo ke neng ka kula makgetlho a mantsi ka nako e ke neng ke baakanyetsa go di tlhagisa phatlhalatseng. 

Ke bone dilo moleteng wa molelo tse di tshosang le go makatsa moo ke palelwang ke go bua ka tsone- tota e le matlhotlha a go gaisa dilelo tsa pogisego, go gaisa menkgo ya nama e e bolang le botlhoko jwa melelo ya molete wa molelo le dikhuti tsa teng tse di boteng. Ke bone le dilo tse Modimo o sa ntetleng gore ke kwale ka tsone.

Ka nako e o swang ka yone lefatsheng, fa o ne o tsetswe sesha ka Mowa wa Modimo, mowa wa gago o ya legodimong. Fa o ne o le modiradibe ka nako ya loso lwa gago, o ya moleteng o o tukang wa molelo kwa ntle ga go senya nako. Madimone a tla go go gogela go tsena ka dikgoro-kgolo tsa molete wa molelo ka dikeetane tse di kgolo, ko ba fitlhang ba go latlhela dikhuting le go go bogisa. Nako e tla fitlha, gore o lerwe pele ga satane. O nale kitso le go utlwa tsotlhe tse di go diragalelang fa o le moleteng wa molelo.

(96)

Morena Jesu o ne a mpolelela gore go nale karolo e nngwe mo moleteng wa molelo e e bidiwang ‘‘kwa monateng.’’ Mewa e e le dikhuting yone ga e kgone go tliswa fao. A bo a ntlhalosetsa gore le fa dipogiso tsa mewa e e fapaaneng di sa tshwane, yotlhe e fisiwa ka molelo. 

Felo go go bidiwang kwa monateng go ageggile go tshwana le lebala la diserekise. Setlhotshwana sa batho se se beetsweng go tla go ba batshameki le badiragatsi ba monate ba tlisiwa mo lelapeng le le mo gare mo lebaleng la kwa monateng. Batho ba ke ba ba neng ba sa tsiediwa, ba ba neng ba direla satane ka kitso e e feletseng gore ke satane ka namana yoo ba ineelang go ene. Ke bao ba, ka tshwetso ya bone e e sa patelediwang, ba ne ba tlhopha go tsamaya le satane, go nale go tsamaya le Modimo. Mo matlhakoreng a lelapa le ke mewa e mengwe, kwa ntle ga eo e tswang dikhuting. 

Ba ba mo bogareng jwa lelapa ke ba eneng e le dikonokono tsa ditirelo tsa metlholo, ba di goga kwa pele, pele ga ba swa. Ba ne ba bua le baswi, ba bonela pele, ba dira matlhale, ba bala ditlhaloganyo le dikakanyo, ba loya e bile ba eteletse pele ditlhopha tsa baloi, ka go faologanya. Botlhe ba e ne e le ba ba neng ba dirile tshwetso ba butse matlho gore ba batla go direla satane. 
Ga ba ne ba santse ba phela mo lefatsheng, ba ne ba tsietsa ba le bantsi ba dira gore ba sale satane morago le go dira dibe. Batho ba ba tsieditsweng le go dirwa gore ba wele sebeng, ke bone ba ba tlang go bogisa batsietsi ba bone. Ba ne ba fiwa tetla, mongwe le mongwe, go tla go iposulosetsa ka go bogisa batsietsi ba bone.

(97)
Go nngwe ya tsone di ipusulosetso tse, masapo a semowa a mowa o mongwe  a ne a tlhatlhamololwa le go ya go fitlhwa mo  dikarolong tse di fapaaneng tsa molete wa molelo. Mowa wa motho o ne o gagolakwa jalo mme dikarolwana di phatlalatswa moleteng wa molelo ka motshameko wa bodimone wa go batla se se fitlhilweng kgotsa go tsoma se se suleng. Mewa o bogisiwang e ne e utlwa matlhabi a a tseneletseng. Ba ba neng ba le kwa ntle ga lelapa ba ne ba kgona go latlhela matlapa go ngata ba ba mo lelapeng. Mokgwa o mongwe le o mongwe wa tshotlo o ne o letlelelwa. Mewa e e neng e bogisiwa e, e ne e ikopela loso, fela se ke lone loso lwa bosakhutling. Satane o ne a ntsha ditaelo gore tsotlhe tse di direge. Goo ke gone ‘kwa monateng’ ga gaagwe. 
Morena Jesu a re, ‘‘E sale ke tsaa dinotlolo tsa molete wa molelo go satane dingwaga-ngwaga morago kwa. Ke ne ka tla go bula diphaposi tshwarelo tse go golola batho ba me. Ka gonne ka nako ya kgolagano ya bogologolo mo Beibeleng pele ke neela ka botshelo jwa me mo sefapaanong, paradeisi e ne e bapile le molete wa molelo. Dphaposi tse di ne di le paradeising ka nako e nngwe. Jaanong satane o di dirisetsa mabaka a gaagwe a bosula, a bo a dira le tse dingwe go di oketsa. 

‘‘O mmadi wa buka tlhe, a o tla sokologa go tswa sebeng pele go nna thari ya bosakhutling? Ka botlhe ba tlile go bonala pele ga me ka nako ya katlholo. Paradeisi e ne ya fudusiwa go tswa go bapa le molete wa molelo ka nako ya loso lwa me le go rula baswing ga me, ka maatla a Modimo, Rre wa me.’’

Gape, ke tla lo bolelela gore diphaposi tse, tse di bogodimo jwa sekgala sa dimaele tse lesome le metso e supa (17), di dira jaaka kgolegelo go tshwara bao ba e neng e le badiredi ba tsa lefifi tsa ga satane, ba ba ba neng ba amana le sebe se feng kapa se feng sa go amana le maatla a bodimone, go dira ka mekgwa ya tse di fitlhegileng le go rapela le go rorisa satane. 

(98)

Morena Jesu a re, ‘‘etla, ke batla go go bontsha sengwe.’’

Ka bonako fela ke fa re le moyeng go ka nna sekgala sa go ka nna nngwe pedi ya maele (0,5), mo bogareng ga mpa ya molete wa molelo, mo gare ga diphaposi tsa bo godimo ga dimaele di le lesome le metso e supa (17). Go ne go utlwala e kete motho o mo sedibeng se o sa kgoneng go bona ko se felelang teng kwa godimo kgotsa kwa tlase ka ntlha ya lefifi. Lebone le le botala jwa tlae ya lee la simolola go tlala felong leo. Ka itlamparela ka letsogo la Morena Jesu.

‘‘Morena wa tlhwatlhwa,’’ ka mo botsa, ‘‘re tletseng mo?’’

Ka ponyo ya leitlho ga tla phefo ee maatla a kgwanyape/matla-ka-dibe le modumo o mogolo o o tlang ka lebelo. Makubu a magolo a molelo a tlhatloga ka matlhakore a mabota a diphaposi, a fisa tsotlhe tseleng ya tsone. Kgabo ya molelo e ne e fitlhelela mo gare ga diphaposi e tlisa dilelo tse di tlhomolang pelo tsa matlhabi le tlalelo. Le fa kgabo ya molelo e ne e sa kgone go ama Morena Jesu le nna, ke ne ka tlelwa ke letshogo ga ke bona mewa ya ba ba latlhegileng e tabogela morago mo diphaposing tse dinnye tse, e leka go bona ko e ka iphitlhang teng. 

Go ne ga simolola go utlwala modumo wa bosula ntlheng ya molema go rona. Ka lebelela, ka bona satane a eme a re file mokwatla, a aparetswe ke kgabo ya molelo. 

(99)

Fela o ne a sa she, tota, ke ene yo a neng a dira molelo o. O ne a aparetswe ke molelo jalo, a ja monate ke go utlwa dilelo tsa mewa ya batho e e latlhegileng e e tlhomolang pelo e. Ga a tsamaisa matsogo a gaagwe, dikgolokwe tsa kgabo di ne di thuntsa go tswa go satane. 

Go kuelela ga matlhotlha pelo le dilelo tse digolo tsa matlhabi di ne di utlwala go tswa diphaposi tshwarelong. Mewa e e mo teng e ne e fisiwa e phela ke noka e ya molelo e e fisang go feta phetelelo. Le go le jalo e sa kgone go swa. Madimone, le one, a ne a tlatsa satane ka go tshega fa satane a ntse a tsamaya phaposi ka phaposi, a bogisa ba ba latlhegileng.

Morena Jesu a re, ‘‘satane o itumedisiwa ke bosula. O rata matlhoko le tshotlego, ebile o bona maatla go tswa go tsone.

Ke ne ka lebalela satane fa kgabo e e bokhibidu le botala jwa tlae ya lee, e nale matlhakore a masetlha e nnetse go gola go mo potokologa. Phefo e e maatla e ne e tsokotsa diaparo tsa gaagwe tse di neng di sa she. Moya o ne o tletse monkgo wa nama e e shang, ga ntemotsha boswa gore kana metlholo ya molete wa molelo ke nnete. Satane o ne a tsamaya mo gare ga kgabo e, mme e sa mo fise. Le fa ke ne ke bona fela mokwatla wa gaagwe, ke ne ke utlwa setshego sa gaagwe sa bosula gotlhe.

Ke ne ka bona fa satane a tlhatlhoga mo lerung la mosi, a tlhatlhoga le leleme la molelo go ya godimo kwa godimo mo mpeng ya molete. 
(100)

Ke neke mo reeditse ga a retoga a tshosetsa mewa ye gore ga e sa mo obamele yotlhe, o tla e isa go ya go mo itumedisa kwa lelapeng la kwa monateng. 

‘‘Ijo nyaa tlhe, satane, tsweetswee, re tla go obamela re go rapela.’’ba goa botlhe ka nako e le nngwe, ba bo ba simolola go obamela diabolo. Go mo obamela go ne go mo dira gore a batle kobamelo le go ratiwa le go feta. Modumo wa go rorisiwa o ne wa oketsega le go oketsega go filtha dithulelo tsa moleteng di tsikinyega ka modumo o. 
Morena Jesu, ‘‘Botlhe ba ba mo diphaposing tse ba ne ba nnile le tshono ya go utlwa efangedi ya nnete ga ba ne ba santse ba phela lefatsheng. Ke gantsi ba ne ba fiwa tshono ya pholoso go nna. Mowa wa me o ne o nale go ba ngoka gantsi, mme fela ba gane go ntheetsa kgotsa go tla go nna go pholosiwa.’’ 
Ha Morena Jesu a ntse a bua, satane o ne a ntse a raya ba ba mo obamelang a re, ‘‘Ha-ha, se ke bogosi jwa lona-bogosi jotlhe jo lo tla tsamayang lo nna le bone. Bogosi jwa me bo akaretsa lefatse lotlhe le bodulo jo bo mo tlase ga lefatshe.’’ Ka utlwa a goeletsa a re, ‘‘se e tlile go nna botshelo jwa lona go ya bosakhutling!’’ dilela tsa boikwatlayo ke fa di tswa go tswa diphaposing tshwarelong.  
Morena Jesu a re, ‘‘pholoso ya me ke ya mahala. Yo o batlang, a a tle a pholoswe go tswa felong le la kwatlhayo e e sa feleng. Nka se ke ka mo latlha. 
(101)
Ga e le gore o ntse o le moloi kgotsa o okametse baloi ba bangwe, tota le fa o nale tumalano le satane mo o itlamileng ka go kwala leina la gago teng, maatla a me a tla e kgaoganya, mme le madi a me a a tsholotsweng a tla go pholosa. Ke tla tlosa khutso eo ya bosula botshelong jwa gago le go go tsaa go tswa tseleng ya moleteng wa molelo. Mphe pelo ya gago gore ke tle ke bofolole dikeetane tse di go bofileng, ke go golole.’’
